
ՈՐՈՇՈՒՄ
___________ 2015 թվականի N _____-Ն
ՊԵՏԱԿԱՆ ԼԻԱԶՈՐ ՄԱՐՄԻՆ ՃԱՆԱՉԵԼՈՒ, ՏԵՂԵԿԱՏՎԱԿԱՆ ՏԵԽՆՈԼՈԳԻԱՆԵՐԻ ՈԼՈՐՏԻ ՎԱՐՉԱԿԱՆ ՌԵԳԻՍՏՐԻ ՍՏԵՂԾՄԱՆ ԵՎ ՎԱՐՄԱՆ ՀԱՄԱՐ ՏԵՂԵԿՈՒԹՅՈՒՆՆԵՐԻ ՏՐԱՄԱԴՐՄԱՆ ԿԱՐԳԸ ԵՎ ՕՐԻՆԱԿԵԼԻ ՁԵՎԵՐԸ ՍԱՀՄԱՆԵԼՈՒ ՄԱՍԻՆ
Հիմք ընդունելով «Տեղեկատվական տեխնոլոգիաների ոլորտի պետական աջակցության մասին» Հայաստանի Հանրապետության օրենքի 7-րդ հոդվածի 3-րդ մասը և 16-րդ հոդվածը` Հայաստանի Հանրապետության կառավարությունը որոշում է.

1. Հայաստանի Հանրապետության տեղեկատվական տեխնոլոգիաների ոլորտի ցուցանիշների հավաքագրումն ու վարչական ռեգիստրի վարումն իրականացնող Հայաստանի Հանրապետության կառավարության լիազորված պետական կառավարման մարմին ճանաչել Հայաստանի Հանրապետության էկոնոմիկայի նախարարությանը:
2. Սահմանել`

1) Հայաստանի Հանրապետության արդարադատության նախարարության աշխատակազմի իրավաբանական անձանց պետական ռեգիստրի գործակալության և Հայաստանի Հանրապետության ֆինանսների նախարարության կողմից Տնտեսական գործունեության տեսակների Հայաստանի Հանրապետության դասակարգչով սահմանված` տեղեկատվական տեխնոլոգիաների ոլորտի գործունեության տեսակների ներքո գործունեություն իրականացնող տնտեսավարող սուբյեկտների վերաբերյալ իրենց տվյալների բազայում առկա տեղեկությունների տրամադրման կարգը` համաձայն N 1 հավելվածի,

2) Հայաստանի Հանրապետության արդարադատության նախարարության աշխատակազմի իրավաբանական անձանց պետական ռեգիստրի գործակալության կողմից Տնտեսական գործունեության տեսակների Հայաստանի Հանրապետության դասակարգչով սահմանված` տեղեկատվական տեխնոլոգիաների ոլորտի գործունեության տեսակների ներքո գործունեություն իրականացնող տնտեսավարող սուբյեկտների պետական գրանցման վերաբերյալ իր տվյալների բազայում առկա տեղեկությունների տրամադրման օրինակելի ձևը` համաձայն N 2 հավելվածի,

3) Հայաստանի Հանրապետության ֆինանսների նախարարության կողմից Տնտեսական գործունեության տեսակների Հայաստանի Հանրապետության դասակարգչով սահմանված` տեղեկատվական տեխնոլոգիաների ոլորտի գործունեության տեսակների ներքո գործունեություն իրականացնող տնտեսավարող սուբյեկտների վերաբերյալ իր տվյալների բազայում առկա տեղեկությունների տրամադրման օրինակելի ձևը` համաձայն N 3 հավելվածի:

3. Սահմանել, որ սույն որոշման 2-րդ կետի 3-րդ ենթակետով սահմանված ձևը լրացվում և Հայաստանի Հանրապետության էկոնոմիկայի նախարարությանն է տրամադրվում «Մայքրոսոֆթ Օֆիս Էքսել» /Micrօsօft Office Excel/ ձևաչափով:

4. Սույն որոշումն ուժի մեջ է մտնում 2016 թվականի հունվարի 1-ից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ


               ՎԱՐՉԱՊԵՏ 






ՀՈՎԻԿ ԱԲՐԱՀԱՄՅԱՆ

Հավելված N1
ՀՀ կառավարության
2015 թվականի _________ ___-ի
N _____-Ն որոշման
ԿԱՐԳ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ԱՆՁԱՆՑ ՊԵՏԱԿԱՆ ՌԵԳԻՍՏՐԻ ԳՈՐԾԱԿԱԼՈՒԹՅԱՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ԿՈՂՄԻՑ ՏՆՏԵՍԱԿԱՆ ԳՈՐԾՈՒՆԵՈՒԹՅԱՆ ՏԵՍԱԿՆԵՐԻ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԱՍԱԿԱՐԳՉՈՎ ՍԱՀՄԱՆՎԱԾ` ՏԵՂԵԿԱՏՎԱԿԱՆ ՏԵԽՆՈԼՈԳԻԱՆԵՐԻ ՈԼՈՐՏԻ ԳՈՐԾՈՒՆԵՈՒԹՅԱՆ ՏԵՍԱԿՆԵՐԻ ՆԵՐՔՈ ԳՈՐԾՈՒՆԵՈՒԹՅՈՒՆ ԻՐԱԿԱՆԱՑՆՈՂ ՏՆՏԵՍԱՎԱՐՈՂ ՍՈՒԲՅԵԿՏՆԵՐԻ ՎԵՐԱԲԵՐՅԱԼ ԻՐԵՆՑ ՏՎՅԱԼՆԵՐԻ ԲԱԶԱՅՈՒՄ ԱՌԿԱ ՏԵՂԵԿՈՒԹՅՈՒՆՆԵՐԻ ՏՐԱՄԱԴՐՄԱՆ 
1. Հայաստանի Հանրապետության արդարադատության նախարարության աշխատակազմի իրավաբանական անձանց պետական ռեգիստրի գործակալությունը Տնտեսական գործունեության տեսակների Հայաստանի Հանրապետության դասակարգչով սահմանված` տեղեկատվական տեխնոլոգիաների ոլորտի գործունեության տեսակների ներքո գործունեություն իրականացնող տնտեսավարող սուբյեկտների պետական գրանցման վերաբերյալ իր տվյալների բազայում առկա տեղեկությունները N2 Հավելվածով հաստատված ձևով, տեղեկատվական տեխնոլոգիաների ոլորտի վարչական ռեգիստրի տեղեկատվական համակարգի հետ իր կողմից շահագործվող e-register.am էլեկտրոնային համակարգի համակցման միջոցով տրամադրում է Հայաստանի Հանրապետության էկոնոմիկայի նախարարությանը, ընդ որում` առաջին անգամ Հայաստանի Հանրապետության էկոնոմիկայի նախարարությանը տեղեկություններ տրամադրելիս Հայաստանի Հանրապետության արդարադատության նախարարության աշխատակազմի իրավաբանական անձանց պետական ռեգիստրի գործակալության կողմից տրամադրվում են իր տվյալների բազայում առկա` Տնտեսական գործունեության տեսակների Հայաստանի Հանրապետության դասակարգչով սահմանված` տեղեկատվական տեխնոլոգիաների ոլորտի գործունեության տեսակների ներքո գործունեություն իրականացնող տնտեսավարող սուբյեկտների վերաբերյալ տեղեկությունները, իսկ ոլորտի նոր ստեղծված, ինչպես նաև լուծարված տնտեսավարող սուբյեկտների վերաբերյալ տեղեկությունները e-register.am էլեկտրոնային համակարգի կողմից տեղեկատվական տեխնոլոգիաների ոլորտի վարչական ռեգիստրի տեղեկատվական համակարգին փոխանցվում են ավտոմատ կերպով` իրական ժամանակում, e-register.am էլեկտրոնային համակարգում նշված տեղեկությունների գրանցմանը զուգահեռ: 

2. Հայաստանի Հանրապետության ֆինանսների նախարարությունը մինչև յուրաքանչյուր եռամսյակը հաջորդող ամսվա 5-րդ աշխատանքային օրը Տնտեսական գործունեության տեսակների Հայաստանի Հանրապետության դասակարգչով սահմանված` տեղեկատվական տեխնոլոգիաների ոլորտի գործունեության տեսակների ներքո գործունեություն իրականացնող տնտեսավարող սուբյեկտների վերաբերյալ իր տվյալների բազայում առկա տեղեկությունները N3 Հավելվածով սահմանված ձևով տրամադրում է Հայաստանի Հանրապետության էկոնոմիկայի նախարարությանը, ընդ որում` առաջին անգամ Հայաստանի Հանրապետության էկոնոմիկայի նախարարությանը տեղեկություններ տրամադրելիս Հայաստանի Հանրապետության ֆինանսների նախարարության կողմից տրամադրվում են իր տվյալների բազայում առկա` տեղեկատվական տեխնոլոգիաների ոլորտում գործունեություն իրականացնող տնտեսավարող սուբյեկտների վերաբերյալ տեղեկությունները, իսկ յուրաքանչյուր հաջորդ անգամ` միայն ոլորտի նոր տնտեսավարող սուբյեկտների, ինչպես նաև գործունեությունը դադարեցրած տնտեսավարող սուբյեկտների վերաբերյալ տեղեկությունները:  
3. Հայաստանի Հանրապետության ֆինանսների նախարարությունը սույն կարգի 2-րդ կետում նշված տեղեկություններն առաջին անգամ Հայաստանի Հանրապետության էկոնոմիկայի նախարարությանը տրամադրելիս հիմք է ընդունում նաև Հայաստանի Հանրապետության էկոնոմիկայի նախարարության կողմից նախապես տրամադրված տեղեկատվական տեխնոլոգիաների ոլորտի տնտեսավարող սուբյեկտների ցանկերը: 

4. Սույն կարգի 1-ին և 2-րդ կետերում նշված տեղեկությունները ներառվում են և պարբերաբար թարմացվում են Հայաստանի Հանրապետության էկոնոմիկայի նախարարության կողմից վարվող տեղեկատվական տեխնոլոգիաների ոլորտի վարչական ռեգիստրում:

  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ

       ՂԵԿԱՎԱՐ-ՆԱԽԱՐԱՐ



    ԴԱՎԻԹ ՀԱՐՈՒԹՅՈՒՆՅԱՆ

Հավելված N2
ՀՀ կառավարության
2015 թվականի _________ ___-ի
N _____-Ն որոշման

Ձև 1
ՏԵՂԵԿՈՒԹՅՈՒՆՆԵՐ
Հայաստանի Հանրապետության արդարադատության նախարարության աշխատակազմի իրավաբանական անձանց պետական ռեգիստրի գործակալության տվյալների բազայից` Տնտեսական գործունեության տեսակների Հայաստանի Հանրապետության դասակարգչով սահմանված` տեղեկատվական տեխնոլոգիաների ոլորտի գործունեության տեսակների ներքո գործունեություն իրականացնող տնտեսավարող սուբյեկտների պետական գրանցման վերաբերյալ 

	№
	Իրավաբանական անձի անվանումը 
	Պետ. ռեգիստրի գրանցման համարը
	Իրավաբանական անձի գրանցման օրը
	Իրավաբանական անձի ՀՎՀՀ
	Իրավաբա նական անձի գտնվելու վայրը
	Գործունեության հիմնական  տեսակը /նշել կոդը` ըստ Տնտեսական գործունեության տեսակների ՀՀ դասակարգչի 26.11.0, 26.12.0, 26.20.0, 26.30.0, 26.80.0, 46.51.0, 46.52.1, 46.52.2, 46.52.3, 58.21.0, 58.29.0, 61.10.3, 61.20.4, 61.30.2, 61.90.0, 62.01.0, 62.02.0, 62.03.0, 62.09.0, 63.11.0, 63.12.0, 95.11.0, 95.12.0, 47.41.0, 47.42.0 և 85.59.3 ենթադասերի/
	Բաժնեմասերի սեփականատերերը

/ռեզիդենտ և ոչ ռեզիդենտ/

Հավելված N3
ՀՀ կառավարության
2015 թվականի _________ ___-ի
N _____-Ն որոշման
Ձև 2

ՏԵՂԵԿՈՒԹՅՈՒՆՆԵՐ

Հայաստանի Հանրապետության ֆինանսների նախարարության տվյալների բազայից` Տնտեսական գործունեության տեսակների Հայաստանի Հանրապետության դասակարգչով սահմանված` տեղեկատվական տեխնոլոգիաների ոլորտի գործունեության տեսակների ներքո գործունեություն իրականացնող տնտեսավարող սուբյեկտների վերաբերյալ
	№
	Իրավա- բանական անձի անվա- նումը
	Իրավաբանական անձի ՀՎՀՀ
	Իրավաբա-
նական անձի գտնվելու վայրը
	Գործունեության հիմնական տեսակը /նշել կոդը` ըստ Տնտեսական գործունեության տեսակների ՀՀ դասակարգչի 26.11.0, 26.12.0, 26.20.0, 26.30.0, 26.80.0, 46.51.0, 46.52.1, 46.52.2, 46.52.3, 58.21.0, 58.29.0, 61.10.3, 61.20.4, 61.30.2, 61.90.0, 62.01.0, 62.02.0, 62.03.0, 62.09.0, 63.11.0, 63.12.0, 95.11.0, 95.12.0, 47.41.0, 47.42.0 և 85.59.3 ենթադասերի/
	Գործունեության այլ տեսակները 
/նշել կոդը` ըստ Տնտեսական գործունեության տեսակների ՀՀ դասակարգչի ենթադասերի/

	Աշխատողների թվաքանակը /աշխատավարձի հաշվարկման համար կիրառվող աշխատողների միջին թվաքանակը/

ՀԻՄՆԱՎՈՐՈՒՄ
«ՊԵՏԱԿԱՆ ԼԻԱԶՈՐ ՄԱՐՄԻՆ ՃԱՆԱՉԵԼՈՒ, ՏԵՂԵԿԱՏՎԱԿԱՆ ՏԵԽՆՈԼՈԳԻԱՆԵՐԻ ՈԼՈՐՏԻ ՎԱՐՉԱԿԱՆ ՌԵԳԻՍՏՐԻ ՍՏԵՂԾՄԱՆ ԵՎ ՎԱՐՄԱՆ ՀԱՄԱՐ ՏԵՂԵԿՈՒԹՅՈՒՆՆԵՐԻ ՏՐԱՄԱԴՐՄԱՆ ԿԱՐԳԸ ԵՎ ՕՐԻՆԱԿԵԼԻ ՁևԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ 
1. Իրավական ակտի անհրաժեշտությունը 
«Պետական լիազոր մարմին ճանաչելու, տեղեկատվական տեխնոլոգիաների ոլորտի վարչական ռեգիստրի ստեղծման և վարման համար տեղեկությունների տրամադրման կարգը և օրինակելի ձևերը սահմանելու մասին» ՀՀ կառավարության որոշման նախագծի մշակման համար հիմք է հանդիսացել «Տեղեկատվական տեխնոլոգիաների ոլորտի պետական աջակցության մասին» ՀՀ օրենքը և ՀՀ վարչապետի 2015 թվականի մարտի  10-ի «Տեղեկատվական  տեխնոլոգիաների  ոլորտի  պետական աջակցության  մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» N195-Ա որոշումը: 

2. Ընթացիկ իրավիճակը և խնդիրները
ՀՀ Ազգային ժողովի կողմից 2014թ. դեկտեմբերի 17-ին ընդունվել է «Տեղեկատվական տեխնոլոգիաների ոլորտի պետական աջակցության մասին» ՀՀ օրենքը, որով նախատեսվում է նաև ՀՀ էկոնոմիկայի նախարարության կողմից տեղեկատվական տեխնոլոգիաների (ՏՏ) ոլորտի վարչական ռեգիստրի ստեղծում և գործարկում 2016թ. հունվարի 1-ից: Ռեգիստրի ստեղծման նպատակն է ապահովել ՀՀ էկոնոմիկայի նախարարության կողմից ՏՏ ոլորտի վարչական վիճակագրական տեղեկությունների հավաքագրումը և դրանց հիման վրա ոլորտում վերլուծությունների ու կանխատեսումների իրականացումը, որոնք հիմք կհանդիսանան ոլորտի հետագա արդյունավետ քաղաքականության մշակման համար: 
«Տեղեկատվական տեխնոլոգիաների ոլորտի պետական աջակցության մասին» ՀՀ օրենքի 7-րդ հոդվածի 3-րդ մասի համաձայն` ՏՏ ոլորտի վարչական ռեգիստրը ստեղծվում է հարկային մարմինների, իրավաբանական անձանց պետական ռեգիստրի, ոլորտի զարգացման համար պատասխանատու ՀՀ կառավարության լիազորած պետական կառավարման մարմնի` ՀՀ օրենսդրությամբ սահմանված կարգով փոխանակված և տրամադրված տեղեկությունների, ինչպես նաև տնտեսավարող սուբյեկտների հաշվետվությունների հիման վրա: 
Միևնույն ժամանակ, օրենքի 16-րդ հոդվածի համաձայն` իրավաբանական անձանց և անհատ ձեռնարկատերերի պետական գրանցում (հաշվառում) իրականացնող մարմինը պարտավոր է ոլորտի զարգացման համար պատասխանատու ՀՀ կառավարության լիազորած պետական կառավարման մարմին ներկայացնել ՏՏ ոլորտում գործունեություն իրականացնող տնտեսավարող սուբյեկտների պետական գրանցման վերաբերյալ տեղեկություններ` ՀՀ կառավարության սահմանած կարգով: Նույն հոդվածով սահմանվում է նաև, որ հարկային մարմինները պարտավոր են օրենքի 7-րդ հոդվածի 2-րդ մասում նշված` իրենց մոտ առկա տեղեկությունները տրամադրել ոլորտի զարգացման համար պատասխանատու ՀՀ կառավարության լիազորած պետական կառավարման մարմնին` ՀՀ կառավարության սահմանած կարգով: 

Ելնելով վերոգրյալից` մշակվել է «Պետական լիազոր մարմին ճանաչելու, տեղեկատվական տեխնոլոգիաների ոլորտի վարչական ռեգիստրի ստեղծման և վարման համար տեղեկությունների տրամադրման կարգը և օրինակելի ձևերը սահմանելու մասին» ՀՀ կառավարության որոշման նախագիծը: 
3. Առկա խնդիրների առաջարկվող լուծումները
Նախագծով առաջարկվում է ՀՀ տեղեկատվական տեխնոլոգիաների ոլորտի ցուցանիշների հավաքագրումն ու վարչական ռեգիստրի վարումն իրականացնող Հայաստանի Հանրապետության կառավարության լիազորված պետական կառավարման մարմին ճանաչել ՀՀ էկոնոմիկայի նախարարությանը:
Միաժամանակ, առաջարկվում է հաստատել ՀՀ էկոնոմիկայի նախարարությանը ՀՀ արդարադատության նախարարության աշխատակազմի իրավաբանական անձանց պետական ռեգիստրի գործակալության և ՀՀ ֆինանսների նախարարության կողմից տեղեկատվական տեխնոլոգիաների ոլորտում գործունեություն իրականացնող տնտեսավարող սուբյեկտների վերաբերյալ իրենց տվյալների բազայում առկա տեղեկությունների տրամադրման կարգը և օրինակելի ձևերը:
4. Կարգավորման նպատակը և բնույթը
ՀՀ տեղեկատվական տեխնոլոգիաների ոլորտի ցուցանիշների հավաքագրումն ու վարչական ռեգիստրի վարումն իրականացնող ՀՀ կառավարության լիազորված պետական կառավարման մարմնի ճանաչումը, ինչպես նաև ՀՀ էկոնոմիկայի նախարարությանը ՀՀ արդարադատության նախարարության աշխատակազմի իրավաբանական անձանց պետական ռեգիստրի գործակալության և ՀՀ ֆինանսների նախարարության կողմից տեղեկատվական տեխնոլոգիաների ոլորտում գործունեություն իրականացնող տնտեսավարող սուբյեկտների վերաբերյալ իրենց տվյալների բազայում առկա տեղեկությունների տրամադրման կարգի և օրինակելի ձևերի հաստատումը` «Տեղեկատվական տեխնոլոգիաների ոլորտի վարչական ռեգիստրի ստեղծման և վարման համար տեղեկությունների տրամադրման կարգը սահմանելու մասին» ՀՀ կառավարության նախագծի ընդունմամբ:
5. Նախագծի մշակման գործընթացում ներգրավված ինստիտուտները և անձինք
ՀՀ էկոնոմիկայի նախարարություն
6. Իրավական ակտի կիրարկման դեպքում ակնկալվող արդյունքը
«Պետական լիազոր մարմին ճանաչելու, տեղեկատվական տեխնոլոգիաների ոլորտի վարչական ռեգիստրի ստեղծման և վարման համար տեղեկությունների տրամադրման կարգը և օրինակելի ձևերը սահմանելու մասին» ՀՀ կառավարության նախագծի ընդունումը` ՏՏ ոլորտի վարչական ռեգիստրի ստեղծումն ու արդյունավետ վարումն ապահովելու նպատակով:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

       ԷԿՈՆՈՄԻԿԱՅԻ ՆԱԽԱՐԱՐ                                              ԿԱՐԵՆ ՃՇՄԱՐԻՏՅԱՆ
ՏԵՂԵԿԱՆՔ

«ՊԵՏԱԿԱՆ ԼԻԱԶՈՐ ՄԱՐՄԻՆ ՃԱՆԱՉԵԼՈՒ, ՏԵՂԵԿԱՏՎԱԿԱՆ ՏԵԽՆՈԼՈԳԻԱՆԵՐԻ ՈԼՈՐՏԻ ՎԱՐՉԱԿԱՆ ՌԵԳԻՍՏՐԻ ՍՏԵՂԾՄԱՆ ԵՎ ՎԱՐՄԱՆ ՀԱՄԱՐ ՏԵՂԵԿՈՒԹՅՈՒՆՆԵՐԻ ՏՐԱՄԱԴՐՄԱՆ ԿԱՐԳԸ ԵՎ ՕՐԻՆԱԿԵԼԻ ՁևԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Չի առաջացնում:



	2
	Միջազգային պայմանագրերով ստանձնած պարտավորությունների հետ համապատասխանությունը

	
	Համապատասխանում է:



	3
	Այլ տեղեկություններ (եթե այդպիսիք առկա են)

	
	Չկան:


         ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

             ԷԿՈՆՈՄԻԿԱՅԻ ՆԱԽԱՐԱՐ 


      ԿԱՐԵՆ ՃՇՄԱՐԻՏՅԱՆ                                          

ՀԻՄՆԱՎՈՐՈՒՄ 

«ՊԵՏԱԿԱՆ ԼԻԱԶՈՐ ՄԱՐՄԻՆ ՃԱՆԱՉԵԼՈՒ, ՏԵՂԵԿԱՏՎԱԿԱՆ ՏԵԽՆՈԼՈԳԻԱՆԵՐԻ ՈԼՈՐՏԻ ՎԱՐՉԱԿԱՆ ՌԵԳԻՍՏՐԻ ՍՏԵՂԾՄԱՆ ԵՎ ՎԱՐՄԱՆ ՀԱՄԱՐ ՏԵՂԵԿՈՒԹՅՈՒՆՆԵՐԻ ՏՐԱՄԱԴՐՄԱՆ ԿԱՐԳԸ ԵՎ ՕՐԻՆԱԿԵԼԻ ՁևԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ
«Պետական լիազոր մարմին ճանաչելու, տեղեկատվական տեխնոլոգիաների ոլորտի վարչական ռեգիստրի ստեղծման և վարման համար տեղեկությունների տրամադրման կարգը և օրինակելի ձևերը սահմանելու մասին» Հայաստանի Հանրապետության կառավարության որոշման նախագծի պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
      ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

             ԷԿՈՆՈՄԻԿԱՅԻ ՆԱԽԱՐԱՐ 


      ԿԱՐԵՆ ՃՇՄԱՐԻՏՅԱՆ                                          

ՀԻՄՆԱՎՈՐՈՒՄ 

«ՊԵՏԱԿԱՆ ԼԻԱԶՈՐ ՄԱՐՄԻՆ ՃԱՆԱՉԵԼՈՒ, ՏԵՂԵԿԱՏՎԱԿԱՆ ՏԵԽՆՈԼՈԳԻԱՆԵՐԻ ՈԼՈՐՏԻ ՎԱՐՉԱԿԱՆ ՌԵԳԻՍՏՐԻ ՍՏԵՂԾՄԱՆ ԵՎ ՎԱՐՄԱՆ ՀԱՄԱՐ ՏԵՂԵԿՈՒԹՅՈՒՆՆԵՐԻ ՏՐԱՄԱԴՐՄԱՆ ԿԱՐԳԸ ԵՎ ՕՐԻՆԱԿԵԼԻ ՁևԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ
«Պետական լիազոր մարմին ճանաչելու, տեղեկատվական տեխնոլոգիաների ոլորտի վարչական ռեգիստրի ստեղծման և վարման համար տեղեկությունների տրամադրման կարգը և օրինակելի ձևերը սահմանելու մասին» Հայաստանի Հանրապետության կառավարության որոշման նախագծի նախագծմանը և քննարկմանը հասարակության մասնակցության մասին տեղեկանքի լրացման անհրաժեշտությունը բացակայում է, քանի որ իրավական ակտի նախագծմանը և քննարկմանը հասարակության մասնակցություն չի եղել: 

      ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

             ԷԿՈՆՈՄԻԿԱՅԻ ՆԱԽԱՐԱՐ 


      ԿԱՐԵՆ ՃՇՄԱՐԻՏՅԱՆ   
ԱՄՓՈՓԱԹԵՐԹ
«Պետական լիազոր մարմին ճանաչելու, տեղեկատվական տեխնոլոգիաների ոլորտի վարչական ռեգիստրի ստեղծման և վարման համար տեղեկությունների տրամադրման կարգը և օրինակելի ձեվերը սահմանելու մասին» ՀՀ կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ ազգային վիճակագրական ծառայության նախագահ

28.07.2015թ. 

(2-33-1049)

	Նախագծի վերաբերյալ առաջարկություններ չկան: 
	
	

	2.
	ՀՀ ֆինանսների նախարարի ժամանակավոր պաշտոնակատար

04.08.2015թ. 

(01.1/2-2/20632-15)


	1. Առաջարկում ենք պահպանել «Տեղեկատվական տեխնոլոգիաների ոլորտի պետական աջակցության մասին» ՀՀ օրենքի (այսուհետ` օրենք) 7-րդ հոդվածում կիրառվող հասկացությունները` նախագծի վերնագրում և ամբողջ տեքստում «վարչական վիճակագրական ռեգիստր» բառերի փոխարեն կիրառել «վարչական ռեգիստր» բառերը:

	Ընդունված է:
	Նախագծի վերնագրում և ամբողջ տեքստում «վարչական վիճակագրական ռեգիստր» բառերը փոխարինվել են «վարչական ռեգիստր» բառերով: 

	
	
	2. Տնտեսավարող սուբյեկտների ճշգրիտ և արագ նույնականացման նպատակով նպատակահարմար է նախագծի 2-րդ կետի 3-րդ ենթակետով հաստատվող հավելվածի աղյուսակում ավելացնել նոր սյունակ` ներառելով հարկ վճարողների հաշվառման համարները, միաժամանակ` «Իրավաբանական անձի անվանումը, պետ. ռեգիստրի գրանցման համարը» սյունակից հանելով «, պետ. ռեգիստրի գրանցման համարը» բառերը:

	Ընդունված է:
	Նախագծի 2-րդ կետի  3-րդ ենթակետով հաստատվող հավելվածի աղյուսակում ավելացվել է նոր սյունակ` ներառելով հարկ վճարողի հաշվառման համարը, ինչպես նաև «Իրավաբանական անձի անվանումը, պետ. ռեգիստրի գրանցման համարը» սյունակից հանվել են «, պետ. ռեգիստրի գրանցման համարը» բառերը:


	
	
	3. «Կազմակերպություններին և ֆիզիկական անձանց հարկային հաշվառման վերցնելու և հարկային հաշվառումից հանելու մասին» ՀՀ օրենքի 6-րդ հոդվածի 1-ին մասի և «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» ՀՀ օրենքի 3-րդ հոդվածի առաջին մասի 3-րդ կետի համաձայն` տեղեկատվական տեխնոլոգիաների (այսուհետ` ՏՏ) ոլորտի տնտեսավարող սուբյեկտների գրանցումը (պետական հաշվառումը) և հարկ վճարողների հաշվառման համարների տրամադրումը իրականացնում է ՀՀ արդարադատության նախարարությունը: Հաշվի առնելով վերոնշյալը, ինչպես նաև նույն տեղեկությունների կրկնակի ներկայացումից խուսափելու նպատակով` առաջարկում ենք նախագծի 2-րդ կետի 3-րդ ենթակետով հաստատվող հավելվածի աղյուսակից հանել «Իրավաբանական անձի գտնվելու և գործունեության իրականացման վայրը» սյունակից մինչև (ներառյալ) «Հեռախոսահամարը, էլեկտրոնային փոստի հասցեն, կապի այլ միջոցներ» սյունակները: 

	Ընդունված է մասամբ: 
	Նախագծի 2-րդ կետի  3-րդ ենթակետով հաստատվող հավելվածի աղյուսակից հանվել է «Հեռախոսահամարը, էլեկտրոնային փոստի հասցեն, կապի այլ միջոցներ» սյունակը:

	
	
	4. Կարծում ենք, որ օրենքի 7-րդ հոդվածով սահմանված ՏՏ վարչական ռեգիստրը անհրաժեշտ է վարել միայն հավաստագրված անձանց մասով, քանի որ ռեգիստրի ստեղծման համար` օրենքի 7-րդ հոդվածի 3-րդ մասով նախատեսված հաշվետվությունները, համաձայն օրենքի 14-րդ հոդվածի, պետք է ներկայացնեն միայն հավաստագրված անձինք: Սակայն, եթե ՏՏ ոլորտի զարգացման համար պատասխանատու ՀՀ կառավարության լիազորած պետական կառավարման մարմնի` ՀՀ էկոնոմիկայի նախարարության կողմից նախատեսվում է վարչական ռեգիստրը վարել ՏՏ ոլորտի բոլոր տնտեսավարող սուբյեկտների մասով, ապա հարկ ենք համարում նշել, որ ՀՀ ֆինանսների կամ ՀՀ արդարադատության նախարարությունների կողմից հարկ վճարողների գործունեության տեսակների դասակարգման առումով կլինեն զգալի տարբերություններ` հարկ վճարողների կողմից իրենց գործունեության տեսակների վերաբերյալ տեղեկությունների ներկայացման, դրանց փոփոխման, միաժամանակ մի քանի գործունեության տեսակ իրականացնելու և ներկայացված տեղեկությունների արժանահավատության հետ կապված: Հաշվի առնելով վերոնշյալը` անհրաժեշտ է նախագծի 2-րդ կետի   1-ին ենթակետով հաստատվող` տեղեկությունների տրամադրման կարգը վերախմբագրել այնպես, որ ՀՀ էկոնոմիկայի նախարարության կողմից ՀՀ ֆինանսների նախարարությանը նախապես տրամադրվեն ՏՏ ոլորտի համապատասխան տնտեսավարող սուբյեկտների ցանկերը` այդ սուբյեկտների անվանումներով և հարկ վճարողների հաշվառման համարներով, որոնց վերաբերյալ էլ հարկային մարմինը կներկայացնի իր մոտ առկա` օրենքի 16-րդ հոդվածի     2-րդ մասով սահմանված տեղեկությունները:
	Ընդունված չէ: 

«Տեղեկատվական տեխնոլոգիաների ոլորտի պետական աջակցության մասին» ՀՀ օրենքի /այսուհետ` Օրենք/ 14-րդ հոդվածով նախատեսվում է հավաստագրված անձանց կողմից ՀՀ էկոնոմիկայի նախարարությանը հավաստագրի գործողության ընթացքում ստացված արդյունքների, ինչպես նաև այլ տեղեկությունների վերաբերյալ կիսամյակային հաշվետվությունների ներկայացում, որոնց հիման վրա նախարարության կողմից կիրականացվի տրամադրվող հարկային արտոնությունների արդյունավետության մոնիթորինգ: 

Ինչ վերաբերում է Օրենքի 7-րդ հոդվածի 3-րդ մասով նախատեսվող հաշվետվություններին, ապա նշված հաշվետվությունները ՀՀ էկոնոմիկայի նախարարությանը տրամադրվելու են ՏՏ ոլորտում գործունեություն իրականացնող բոլոր տնտեսավարող սուբյեկտների կողմից` ՏՏ ոլորտի վարչական ռեգիստրի վարումն ու ոլորտային վերլուծությունների արդյունավետ իրականացումն ապահովելու նպատակով: 

Ընդունված է:
	Նախագծի 1-ին հավելվածում լրացվել է առանձին դրույթ, համաձայն որի` ՀՀ ֆինանսների նախարարությունը և ՀՀ արդարադատության նախարարության աշխատակազմի իրավաբանական անձանց պետական ռեգիստրի գործակալությունը
սույն կարգի 1-ին և 2-րդ կետերում նշված տեղեկություններն առաջին անգամ ՀՀ էկոնոմիկայի նախարարությանը տրամադրելիս հիմք են ընդունում նաև ՀՀ էկոնոմիկայի նախարարության կողմից նախապես իրենց տրամադրված տեղեկատվական տեխնոլոգիաների ոլորտի տնտեսավարող սուբյեկտների ցանկերը:
 

	
	
	5. Նախագծից պարզ չէ, թե ՀՀ ֆինանսների նախարարության կողմից որ ժամանակահատվածի համար պետք է տրամադրվեն նախագծի 2-րդ կետի 3-րդ ենթակետով հաստատվող հավելվածով նախատեսվող տեղեկությունները:

	Ընդունված է:
	Նախագծի Հավելված N1-ի 2-րդ ենթակետով նախատեսվել է, որ ՀՀ ֆինանսների նախարարությունը մինչև յուրաքանչյուր եռամսյակը հաջորդող ամսվա 5-րդ աշխատանքային օրը տեղեկատվական տեխնոլոգիաների ոլորտում գործունեություն իրականացնող տնտեսավարող սուբյեկտների վերաբերյալ իր տվյալների բազայում առկա տեղեկությունները Հավելված N3-ով հաստատված ձևով տրամադրում է ՀՀ էկոնոմիկայի նախարարությանը, ընդ որում` առաջին անգամ ՀՀ էկոնոմիկայի նախարարությանը տեղեկություններ տրամադրելիս ՀՀ ֆինանսների նախարարության կողմից տրամադրվում են իր տվյալների բազայում առկա` տեղեկատվական տեխնոլոգիաների ոլորտում գործունեություն իրականացնող բոլոր տնտեսավարող սուբյեկտների վերաբերյալ տեղեկությունները, իսկ յուրաքանչյուր հաջորդ անգամ` միայն ոլորտի նոր տնտեսավարող սուբյեկտների, ինչպես նաև գործունեությունը դադարեցրած տնտեսավարող սուբյեկտների վերաբերյալ տեղեկությունները:  



	
	
	6. Հնարավոր տարակարծություններից խուսափելու նպատակով, ինչպես նաև հաշվի առնելով այն հանգամանքը, որ ՀՀ հարկային օրենսդրությամբ սահմանված չէ «հասույթ» հասկացությունը` առաջարկում ենք հստակեցնել նույն հավելվածի «Հասույթ» սյունակով պահանջվող տեղեկությունը: Մասնավորապես, նպատակահարմար է ներկայացված նախագծում նշել հարկ վճարողների կողմից ՀՀ ֆինանսների նախարարության հարկային մարմին ներկայացվող կոնկրետ փաստաթղթի տեսակը և այդ փաստաթղթի կոնկրետ դաշտը: Միաժամանակ, հաշվի առնելով ՏՏ ոլորտի առանձնահատկությունները, անհրաժեշտ է նշել նաև ՀՀ ֆինանսների նախարարության մաքսային մարմին ներկայացվող կոնկրետ հաշվետվության տեսակը և այդ հաշվետվության այն կոնկրետ դաշտը, որտեղ արտացոլված կլինեն նույն հավելվածի «Արտահանման ծավալը» կամ «Ներմուծման ծավալը» սյունակներով պահանջվող տեղեկությունները:  
	Ընդունված է: 


	Նախագծի 2-րդ կետի  3-րդ ենթակետով հաստատվող հավելվածի աղյուսակում հանվել են «Հասույթ», «Արտահանման ծավալը» և «Ներմուծման ծավալը» սյունակները: 

	
	
	7. Կարծում ենք, նախագծի 2-րդ կետի 2-րդ և 3-րդ ենթակետերով սահմանվող օրինակելի ձևերում անհրաժեշտ է սահմանել պահանջվող տեղեկությունների չափման միավորները:
Անհրաժեշտ ենք համարում նշել, որ ՀՀ ֆինանսների նախարարությունը չի տիրապետում նույն հավելվածի վերջին երկու սյունակներով պահանջվող տեղեկություններին` «Ներդրումներ /այդ թվում՝ օտարերկրյա/» և «Բաժնետերերի /բաժնեմասերի սեփականատերերի քանակը  /ռեզիդենտ և ոչ ռեզիդենտ/»:  
	Ընդունված է:
	Նախագծի 2-րդ կետի   2-րդ և 3-րդ ենթակետերով սահմանվող օրինակելի ձևերում սահմանվել են պահանջվող տեղեկությունների չափման միավորները:
Միևնույն ժամանակ,     2-րդ կետի 3-րդ ենթակետով հաստատվող հավելվածի աղյուսակից հանվել են «Ներդրումներ /այդ թվում՝ օտարերկրյա/» և «Բաժնետերերի /բաժնեմասերի սեփականատերերի քանակը /ռեզիդենտ և ոչ ռեզիդենտ/» սյունակները: 

	3.
	ՀՀ արդարադատության նախարար

(01/14/11144-15)

15.09.2015թ. 
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը: 


	
	

	
	
	2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
	
	

	
	
	3. Նախագծում իրավական այլ ակտերի նորմերի անհարկի կրկնություններ առկա չեն:

	
	

	
	
	4. Նախագծում անհրաժեշտ բոլոր հարցերը կարգավորված են:
    
	
	

	
	
	5. Նախագծում առկա են խմբագրման, հստակեցման և լրամշակման կարիք ունեցող դրույթներ: Այսպես.

1) Թեև «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքի (այսուհետ՝ Օրենք) 26-րդ հոդվածի 1-ին մասի 9-րդ կետի համաձայն իրավաբանական անձի կողմից իրականացվող գործունեության հիմնական տեսակ(ներ)ը` ըստ տնտեսական գործունեության դասակարգչի, հանդիսանում են իրավաբանական անձանց պետական գրանցամատյանում (այսուհետ՝ Գրանցամատյան) գրառվող տեղեկատվություն, սակայն իրավաբանական անձանց պետական ռեգիստրի գործակալության (այսուհետ՝ Գործակալություն) կողմից շահագործվող e-register.am  էլեկտրոնային համակարգի որոնման բաժնում բացակայում է նման հղումով որոնում կատարելու հնարավորությունը: Ուստի նախագծի 2-րդ կետի 1-ին ենթակետով հաստատվող  տեղեկությունների տրամադրման կարգը գործելու դեպքում, Գործակալությունը պահանջվող տեղեկությունները կկարողանա տրամադրել միայն ծրագրային համապատասխան հնարավորության առկայության պայմաններում:
	Ընդունված է: 
	

	
	
	2) Առաջարկում ենք նախագծի 2-րդ կետի 2-րդ ենթակետով հաստատվող N 2 հավելվածի  աղյուսակում (այսուհետ՝ Աղյուսակ) լրացման ենթակա տեղեկությունների վերաբերյալ Աղյուսակի «Իրավաբանական անձի անվանումը, պետ. ռեգիստրի գրանցման համարը» անվանակիր սյունակում լրացման ենթակա տեղեկությունները նախատեսել առանձին սյունակներով, ինչպես նաև լրացնել «Իրավաբանական անձի գրանցման օրը» և «Իրավաբանական անձի ՀՎՀՀ» տեղեկությունների համար նոր սյունակներ:
	Ընդունված է: 
	Նախագծի 2-րդ կետի   2-րդ ենթակետով հաստատվող N 2 հավելվածի  աղյուսակի «Իրավաբանական անձի անվանումը, պետ. ռեգիստրի գրանցման համարը» սյունակում լրացման ենթակա տեղեկությունները նախատեսվել են առանձին սյունակներով, ինչպես նաև աղյուսակում լրացվել են «Իրավաբանական անձի գրանցման օրը» և «Իրավաբանական անձի ՀՎՀՀ» տեղեկությունների համար նոր սյունակներ:



	
	
	3) Առաջարկում ենք Աղյուսակի «Իրավաբանական անձի գտնվելու և գործունեության իրականացման վայրը» անվանակիր սյունակից հանել «և գործունեության իրականացման» բառերը, քանի որ Գրանցամատյանում գրառվող տեղեկություն է համարվում միայն իրավաբանական անձի գտնվելու վայրը:
	Ընդունված է:
	Նախագծի 2-րդ կետի   2-րդ ենթակետով հաստատվող N 2 հավելվածի աղյուսակի «Իրավաբանական անձի գտնվելու և գործունեության իրականացման վայրը» սյունակից հանվել են «և գործունեության իրականացման» բառերը:


	
	
	4) Առաջարկում ենք Աղյուսակից հանել «Գործունեության այլ տեսակները...» և  «Աշխատողների թվաքանակը» անվանակիր սյունակները, քանի որ դրանք Օրենքի համաձայն չեն հանդիսանում  Գրանցամատյանում գրառման ենթակա տեղեկություններ:
	Ընդունված է:
	Նախագծի 2-րդ կետի   2-րդ ենթակետով հաստատվող N 2 հավելվածի աղյուսակից հանվել են «Գործունեության այլ տեսակները /նշել կոդերը` ըստ Տնտեսական գործունեության տեսակների ՀՀ դասակարգչի/» և  «Աշխատողների թվաքանակը» սյունակները:


	
	
	5) Առաջարկում ենք Աղյուսակի «Բաժնետերերի/բաժնեմասերի սեփականատերերի քանակը /ռեզիդենտ և ոչ ռեզիդենտ/» անվանակիր սյունակից հանել «Բաժնետերերի» բառը, քանի որ Գործակալությունը վարում է միայն սահմանափակ պատասխանատվությամբ ընկերությունների մասնակիցների գրանցամատյանը (բաժնետիրական ընկերությունների ռեեստր Գործակալությունը չի վարում):
	Ընդունված է:
	ՀՀ արդարադատության նախարարության իրավաբանական անձանց ռեգիստրի գործակալության առաջարկով Նախագծի 2-րդ կետի   2-րդ ենթակետով հաստատվող N 2 հավելվածի աղյուսակի
«Բաժնետերերի/ բաժնեմասերի սեփականատերերի քանակը /ռեզիդենտ և ոչ ռեզիդենտ/» բառերը փոխարինվել են «Բաժնեմասերի սեփականատերերը
/ռեզիդենտ և ոչ ռեզիդենտ/» բառերով:


	
	
	6) Աղյուսակի «Հեռախոսահամարը, էլեկտրոնային փոստի հասցեն, կապի այլ միջոցներ» անվանակիր սյունակում լրացման ենթակա տեղեկությունները կարող է տրամադրվել միայն իրավաբանական անձի կողմից այդպիսիք Գործակալությանը ներկայացված լինելու դեպքում (հիմք՝ Օրենքի 26-րդ հոդվածի 1-ին մասի 16-րդ կետ): 
	Ընդունված է:
	Նախագծի 2-րդ կետի   2-րդ ենթակետով հաստատվող N 2 հավելվածի աղյուսակը խմբագրվել է ՀՀ արդարադատության նախարարության իրավաբանական անձանց ռեգիստրի գործակալության առաջարկներին համապատասխան: 


	
	
	7) Առաջարկում ենք նախագծի հավելված 3-ի Աղյուսակից «Իրավաբանական անձի գտնվելու և գործունեության իրականացման վայրը» անվանակիր սյունակը և «Հեռախոսահամարը, էլեկտրոնային փոստի հասցեն, կապի այլ միջոցներ» սյունակը հանել: 


	Ընդունված է:
	Նախագծի հավելված    3-ի աղյուսակից հանվել է «Հեռախոսահամարը, էլեկտրոնային փոստի հասցեն, կապի այլ միջոցներ» սյունակը:

	
	
	6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:


	
	

	
	
	7.   Օրենսդրական տեխնիկայի կանոնները մասամբ չեն  պահպանվել: Այսպես՝

1) նկատի ունենալով «Իրավական ակտերի մասին» Հայաստանի Հանրապետության օրենքի 40-րդ հոդվածի 1-ին մասի պահանջները՝ անհրաժեշտ է  նախագծի հավելված 1-ի վերնագրում «ՍՈՒԲՅԵԿՏՆԵՐԻ» բառից հետո լրացնել «ՎԵՐԱԲԵՐՅԱԼ ԻՐԵՆՑ ՏՎՅԱԼՆԵՐԻ» բառերը: 
	Ընդունված է:
	Նախագծի Հավելված    1-ի վերնագրում «ՍՈՒԲՅԵԿՏՆԵՐԻ» բառից հետո լրացնվել են «ՎԵՐԱԲԵՐՅԱԼ ԻՐԵՆՑ ՏՎՅԱԼՆԵՐԻ» բառերը: 



	
	
	2) Նախագծի Հավելված 2-ի վերնագիրն անհրաժեշտ  է խմբագրել և համապատասխանեցնել նախագծի 2-րդ կետի 2-րդ ենթակետին:


	Ընդունված է:
	Նախագծի Հավելված   2-ի վերնագիրը խմբագրվել է նախագծի 2-րդ կետի 2-րդ ենթակետին համապատասխան: 

	
	
	3) Նախագծի Հավելված 2-ից անհրաժեշտ է հանել ծանոթագրությունները՝ նկատի ունենալով «Իրավական ակտերի մասին» Հայաստանի Հանրապետության օրենքի 45-րդ հոդվածի 12-րդ մասի պահանջները, որոնց համաձայն նորմատիվ իրավական ակտում բացատրությունների կամ ծանոթագրությունների տեքստը տրվում է առանձին հոդվածների, մասերի, կետերի, ենթակետերի կամ պարբերությունների տեսքով:


	Ընդունված է:
	ՀՀ արդարադատության նախարարության իրավաբանական անձանց ռեգիստրի գործակալության առաջարկով Նախագծի Հավելված 2-ում ավելացվել են հետևյալ բովանդակությամբ նախադասությունները.
«Ծանոթություն. տեղեկությունները բերված են իրավաբանական անձանց պետական միասնական գրանցամատյանում գրառված տեղեկությունների համաձայն: Տեղեկությունները գրառվել են պետական գրանցման պահին իրավաբանական անձի ներկայացրած տեղեկատվության հիման վրա:»:

	
	
	8. Նախագիծն անհրաժեշտ է համապատասխանեցնել սույն եզրակացության 5-րդ և 7-րդ կետերին:


	Ընդունված է:
	Նախագիծն համապատասխանեցվել է եզրակացության 5-րդ և 7-րդ կետերին:

	4.
	ՀՀ ֆինանսների նախարարություն

15.10.2015թ. 
	Կարծում ենք, որ «Տեղեկատվական տեխնոլոգիաների ոլորտի պետական աջակցության մասին» ՀՀ օրենքի /այսուհետ` Օրենք/ 7-րդ հոդվածով սահմանված ՏՏ վարչական ռեգիստրը անհրաժեշտ է վարել միայն հավաստագրված անձանց մասով, քանի որ ռեգիստրի ստեղծման համար` օրենքի 7-րդ հոդվածի 3-րդ մասով նախատեսված հաշվետվությունները, համաձայն օրենքի 14-րդ հոդվածի, պետք է ներկայացնեն միայն հավաստագրված անձինք: Սակայն, եթե ՏՏ ոլորտի զարգացման համար պատասխանատու ՀՀ կառավարության լիազորած պետական կառավարման մարմնի` ՀՀ էկոնոմիկայի նախարարության կողմից նախատեսվում է վարչական ռեգիստրը վարել ՏՏ ոլորտի բոլոր տնտեսավարող սուբյեկտների մասով, ապա հարկ ենք համարում նշել, որ ՀՀ ֆինանսների կամ ՀՀ արդարադատության նախարարությունների կողմից հարկ վճարողների գործունեության տեսակների դասակարգման առումով կլինեն զգալի տարբերություններ` հարկ վճարողների կողմից իրենց գործունեության տեսակների վերաբերյալ տեղեկությունների ներկայացման, դրանց փոփոխման, միաժամանակ մի քանի գործունեության տեսակ իրականացնելու և ներկայացված տեղեկությունների արժանահավատության հետ կապված: Հաշվի առնելով վերոնշյալը` անհրաժեշտ է նախագծի 2-րդ կետի   1-ին ենթակետով հաստատվող` տեղեկությունների տրամադրման կարգը վերախմբագրել այնպես, որ ՀՀ էկոնոմիկայի նախարարության կողմից ՀՀ ֆինանսների նախարարությանը նախապես տրամադրվեն ՏՏ ոլորտի համապատասխան տնտեսավարող սուբյեկտների ցանկերը` այդ սուբյեկտների անվանումներով և հարկ վճարողների հաշվառման համարներով, որոնց վերաբերյալ էլ հարկային մարմինը կներկայացնի իր մոտ առկա` օրենքի 16-րդ հոդվածի     2-րդ մասով սահմանված տեղեկությունները:

	Ընդունված չէ:
«Տեղեկատվական տեխնոլոգիաների ոլորտի պետական աջակցության մասին» ՀՀ օրենքի /այսուհետ` Օրենք/ 14-րդ հոդվածով նախատեսվում է հավաստագրված անձանց կողմից ՀՀ էկոնոմիկայի նախարարությանը հավաստագրի գործողության ընթացքում ստացված արդյունքների, ինչպես նաև այլ տեղեկությունների վերաբերյալ կիսամյակային հաշվետվությունների ներկայացում, որոնց հիման վրա նախարարության կողմից կիրականացվի տրամադրվող հարկային արտոնությունների արդյունավետության մոնիթորինգ: 

Ինչ վերաբերում է Օրենքի 7-րդ հոդվածի 3-րդ մասով նախատեսվող հաշվետվություններին, ապա նշված հաշվետվությունները ՀՀ էկոնոմիկայի նախարարությանը տրամադրվելու են ՏՏ ոլորտում գործունեություն իրականացնող բոլոր տնտեսավարող սուբյեկտների կողմից` ՏՏ ոլորտի վարչական ռեգիստրի վարումն ու ոլորտային վերլուծությունների արդյունավետ իրականացումն ապահովելու նպատակով: 

Ընդունված է:

	Նախագծի 1-ին հավելվածում լրացվել է առանձին դրույթ, համաձայն որի` ՀՀ ֆինանսների նախարարությունը սույն կարգի  2-րդ կետում նշված տեղեկություններն առաջին անգամ ՀՀ էկոնոմիկայի նախարարությանը տրամադրելիս հիմք են ընդունում նաև ՀՀ էկոնոմիկայի նախարարության կողմից նախապես իրենց տրամադրված տեղեկատվական տեխնոլոգիաների ոլորտի տնտեսավարող սուբյեկտների ցանկերը:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

               ԷԿՈՆՈՄԻԿԱՅԻ ՆԱԽԱՐԱՐ                                     





  ԿԱՐԵՆ ՃՇՄԱՐԻՏՅԱՆ

